
Efni: Umsögn um frumvarp til laga um opinber innkaup.

Með bréfi dags. 09.11. er óskað umsagnar Vegagerðarinnar um frumvarp til nýrra laga um 
opinber innkaup. Drög að umræddu frumvarpi voru unnin í fjármálaráðuneytinu og voru send 
Vegagerðinni til umsagnar á liðnu sumri. Vegagerðin ítrekar þær athugasemdir sem þá voru 
gerðar að því leyti sem ekki var fallist á þær og eru eftirfarandi með viðeigandi breytingum og 
viðbótum.

I. Almennt um frumvarpið.

Frumvarp það sem hér er til umfjöllunar er mikið að vöxtum og telur alls 107 greinar. Auk 
þess að vera ítarleg lagasmíð er um sum efnisatriði laganna til fyllingar vísað til ofangreindra 
tilskipana ESB sem eru fylgiskjöl með frumvarpinu. Sama aðferð er notuð við samningu 
frumvarpsins og við setningu laga nr. 94/2001, að skapa samræmi milli reglna um opinber 
innkaup hvort sem er yfir eða undir viðmiðunarfjárhæðum EES. Vafalítið getur þessi aðferð 
horft til einföldunar að einhveiju leyti, s.s. að þeir sem starfa við opinber innkaup þurfa ekki 
að leita uppi mismunandi reglur eftir því hvort innkaup eru undir eða yfir viðmiðunarmörkiun 
EES útboða. Það er þó ekki nema að hluta til rétt.

Mismunandi reglur gilda að sumu leyti eftir því hvort um er að ræða innkaup undir og yfir 
lágmarksviðmiðunarfjárhæðum EB, þ.e. einkum varðandi tilkynningar og samskipti o. fl., sjá 
nánar 79. gr. frumvarpsins. Þá er vísað beint í ákvæði viðkomandi tilskipana eins og þær eru 
birtar í EES-viðbæti Stjómartíðinda ESB um tiltekin atriði án þess að þau séu nánar rakin í 
frumvarpstexta. Þessi aðferð er talin standast lagalega en hefur í för með sér að þeir sem 
hyggjast koma að innkaupum á EES svæðinu þurfa að kynna sér bæði reglur laganna og 
sérstaklega reglur tilskipana ESB varðandi ákveðin atriði. Gagnvart þeim gæti verið hentugra 
að hafa á einum stað yfirlit yfir reglur sem um innkaupin gilda í stað þess að þurfa að kynna 
sér bæði lögin og tilskipanimar.

Ef notuð er sú aðferðafræði sem að framan er lýst þarf að huga sérstaklega að því hvort sama 
regluverk henti í öllum tilvikum óháð því hvort um innkaup yfir eða undir 
viðmiðunarmörkum EES innkaupa er að ræða. Innan Evrópusambandsins hefur ekki verið 
talin ástæða til að samræma reglur um innkaup undir þessum viðmiðunarmörkum. Akveðnar 
meginreglur eru taldar gilda í samræmi við dómaframkvæmd Evrópudómstólsins en nánari 
útfærsla reglna er fengin í hendur einstökum ríkjum.

Eðlilegt verður að teljast að ríki nýti það svigrúm sem fyrir hendi er til að útfæra reglur 
tilskipana ESB eins og heimilt er hveiju sinni. Vegagerðin telur að í nokkrum tilvikum ætti að 
nota aðrar lausnir en boðið er upp á í tilskipunum ESB og að í þeim tilvikum eigi að nýta það 
svigrúm sem er til setningar reglna sem falla betur að venjum og lagareglum á þessu sviði hér 
á landi en ESB reglumar. Fullyrða má að í nágrannalöndum okkar fer fram skoðun á því með 
hvaða hætti innleiða eigi reglumar og er óvíða talið sjálfgefið án nokkurrar skoðunar að reglur 
ESB henti jafiit við innkaup yfír og undir viðmiðunarmörkum ESB.

í athugasemdum með fmmvarpinu á bls. 36 segir að það sé afstaða þeirra aðila sem koma að 
opinbemm irmkaupum hér á landi að sú stefna að sömu reglur gildi um innkaup yfír og undir 
viðmiðunarmörkum EES hafi leitt til þess að reglur um opinber innkaup hafi orðið skýrari og 
aðgengilegri. Ekki er ljóst hvenær þessi afstaða var sett fram en væntanlega er hér um nokkra 
einföldun á myndinni að ræða. Með því er ekki sagt að yfirleitt eigi ekki að taka mið af 
reglum EES varðandi innanlandsútboð þar sem það getur hentað í mörgum tilvikum. Hins 
vegar kann að vera ástæða til að huga að frávikum frá þeim þar sem það þykir henta innan 
þess svigrúms sem fyrir hendi er. A það sérstaklega við um verkframkvæmdir en skv. 
frumvarpinu eiga sömu reglur að gilda um minniháttar verk, sem em yfir 10 m.kr. 
viðmiðunarfjárhæð innanlandsútboða, og stórar framkvæmdir yfir ESB mörkum sem em á 
fimmta hundrað milljóna króna. Taka gæti átt mið af ólíkum þörfum við mismunandi innkaup 
og eftir atvikum einfalda og skýra reglur ef það er unnt án þess að takmarka samkeppni og 
gagnsæi í innkaupum, ef það getur leitt til hagræðingar og betri nýtingar opinberra fjármuna. 
Rétt er að fram komi að Vegagerðin telur ekki ástæðu til að hækka útboðsskyldumörk 
verkframkvæmda í innanlandsútboðum upp að EES viðmiðunarmörkum en telur hins vegar 
óæskilegt að þau lækki að raungildi eins og lagt er til með frumvarpinu. Ennremur væri 
eðlilegt að viðmiðunarmörk tækju breytingum í samræmi við hækkun byggingavísitölu.

Samkvæmt frumvarpinu munu reglur 2. þáttar um innkaup undir viðmiðunarfjárhæðum EES 
ekki gilda um sveitarfélög og stofnanir þeirra. Telja verður óheppilegt að ekki hafi náðst 
samstaða um sama regluverk fyrir innkaup ríkis og stofnana þess annars vegar og 
sveitarfélaga og stofnana þeirra hins vegar þegar um er að ræða innkaup undir EES-mörkum.

Væntanlega veldur þetta bjóðendum vandkvæðum þar sem þeir þurfa að hafa á takteinum 
tvennskonar regluverk í samskiptum við opinbera aðila. Ennfremur dregur þetta úr líkum á 
því að hægt sé að tryggja virka samkeppni, jafnræði og gagnsæi við innkaup. Meiri líkur 
verður að telja á því að slík samstaða næðist ef horft yrði til þess að einfalda regluverk 
innanlandsútboða frá því sem nú er fremur en að flækja það með enn ítarlegri reglum 
tilskipana ESB en nú gilda og þyngja þar með innkaupaferlið. Að mati Vegagerðarinnar hefði 
mátt leggja á það meiri áherslu við samningu frumvarpsins að koma á einsleitu, skilvirku 
regluverki í innkaupum innanlands firemur en leggja áherslu á að samræma reglur um 
innanlands- og EES-innkaup.

Hér verður almenn grein gerð fyrir athugasemdum en nánari grein er gerð fyrir 
breytingatillögum Vegagerðarinnar í kafla III. I athugasemdum með frumvarpinu er 
greinargott yfirlit yfír efnislegar breytingar sem leiða af tilskipun EB nr. 17/2004. Almennt 
má segja að þær breytingar sem þar em raktar ættu ekki hafa mikil áhrif á regluverk útboða 
hér á landi. Ekki verður séð að þær breytingar geri að verkum að nauðsynlegt sé að breyta 
regluverki sem gildir um innanlandsútboð þó að óhjákvæmilega sé vegna skuldbindinga 
íslands samkvæmt EES samningnum að gera breytingar varðandi innkaup yfir 
viðmiðunarmörkum EB.

Ein helsta breytingin sem gerð var með gildistöku nýju tilskipananna er að innleidd em ný 
innkaupaferli. Þar er um að ræða s.k. samkeppnisviðræður sem einkum munu koma til álita 
við stærri og flóknari innkaup, s.s. við stór einkafjármögnunarverkefiii. Jafnframt em ákvæði 
um svokölluð virk innkaupakerfi og rafræn uppboð. Framtíðin verður að leiða í ljós hvort 
þessar aðferðir við innkaup muni verða nýttar í einhveijum mæli en ekki er gert ráð fyrir að 
þær hafi mikil áhrif á innkaup verka, vöm og þjónustu hjá Vegagerðinni a.m.k. fyrst um sinn.

I frumvarpinu er gerð tillaga um að þrengja enn reglur sem heimila kaupanda að leyfa 
frávikstilboð í opinberum útboðiun. Reglur núgildandi laga um opinber innkaup um heimild 
til frávikstilboða em frábmgðnar þeim sem almennt gilda um útboð hér á landi. Samkvæmt 
ESB tilskipun 17/2006 em frávikstilboð óheimil nema þess sé sérstaklega getið í 
útboðslýsingu að þau séu heimil og eingöngu i þeim tilvikum þegar samanburður tilboða 
miðast við fjárhagslega hagkvæmasta tilboð en ekki eingöngu lægsta verð. Aðrar reglur hafa 
gilt að íslenskum rétti a.m.k. allt til þess að lög nr. 94/2001 tóku gildi. Samkvæmt lögum um 
framkvæmd útboða nr. 65/1993 em frávikstilboð almennt heimil nema annað sé tekið fram. 
Að mati Vegagerðarinnar ber að taka mið af almennum reglum íslensks réttar að þess leyti og 
heimila frávikstilboð almennt í opinbemm innkaupum undir viðmiðunarmörkum nema þess 
sé sérstaklega getið að þau séu óheimil.

Megintilgangur með því að leyfa frávikstilboð er að gefa bjóðendum kost á að benda á aðrar 
og betri leiðir til að uppfylla þær þarfir kaupanda sem lýst er í útboðsgögnum. Oft geta 
bjóðendur komið auga á aðrar og hagkvæmari leiðir en kaupandi og þannig boðið betur en 
aðrir. í frumvarpinu er gert ráð fyrir þetta sé óheimilt nema að samanburður tilboða fari fram 
með öðrum hætti en eingöngu á grundvelli verðs. Takmarkar þetta mjög möguleika á 
frávikstilboðum í útboðum Vegagerðarinnar þar sem samanburður tilboða er að jafnaði á 
grundvelli verðs t.d. í útboðum vegna vegagerðarverka. Vegagerðin telur að fara ætti aðra leið 
og breyta reglum um frávikstilboð í opinberum innkaupum til samræmis við reglur íslensks 
réttar sem gilda um þetta efni á almennum markaði og taka í því efni mið af samningsfrelsi.

I frumvarpinu er gerð nokkur breyting á reglum um leyfilegar forsendur fyrir vali á tilboði í 
opinbemm innkaupum. Ekki liggur ljóst fyrir hvort í þessum breytingum felist efriislegar 
breytingar frá núgildandi ákvæðum. Vegagerðin telur að ekki eigi að lögbinda með ítarlegum 
reglum hvaða forsendur leyfilegt sé að nota við val á tilboðum.

II. Athugasemdir um efnisþætti frumvarpsins og breytingatillögur Vegagerðarinnar.

Meginatriðið er að þær forsendur einar komi til álita sem grein er gerð fyrir í útboðsgögnum 
og tengjast efndum samnings og eru að öðru leyti í samræmi við meginreglur laganna, s.s. um 
jafnræði bjóðenda. Nauðsynlegt er að virða samningsfrelsi eins og kostur er og þrengja ekki 
að óþörfu heimildir kaupenda til að skilgreina eftir eigin þörfum forsendur fyrir vali á tilboði. 
Af þessum sökum gerir Vegagerðin breytingatillögu við frumvarpið sem nánari grein er gerð 
fyrir hér að neðan.

í frumvarpinu er lagt til að lögleidd verði 10 daga stöðvun innkaupa eftir að tilkynnt er um val 
á tilboði og gildir það hvort sem um er að ræða innanlandsinnkaup eða innkaup á EES 
svæðinu. Þessi tillaga felur í sér að gengið er nokkuð nærri þeirri meginreglu íslensks réttar 
að þegar bjóðanda hefur verið tilkynnt um val tilboðs sé kominn á bindandi samningur. Af 
þeim sökum verða mjög ríkar ástæður að vera fyrir hendi ef fara á þessa leið. Ekki verður 
fallist á að svo sé í þessu tilviki. í framkvæmd geta tafir vegna stöðvunar samningsgerðar 
valdið vandkvæðum. Það er rétt að minna á að framkvæmdatími hér á landi er stuttur og má 
oft lítið út af bera. Reglan, verði hún lögfest, leiðir til þess að öll útboð munu tefjast um 
þennan tíma, hvort sem um er að ræða brot á reglum eða ekki. Öllum kaupendum er því 
refsað fyrir brot fárra aðila óháð því hvort um brot er að ræða umrætt sinn sem verður að 
teljast óhagkvæm og óréttlát niðurstaða auk þess að skerða samningsfrelsi óþarflega mikið. 
Gerð er grein fyrir breytingatillögu á frumvarpinu hvað þetta varðar hér að neðan.

Lagt er til í frumvarpinu að kærandi máls fyrir kærunefrid útboðsmála greiði kærugjald að 
fjárhæð 50.000 kr. Telja verður þetta gjald lágt miðað við þann kostnað sem opinberir 
kaupendur geta haft af rekstri mála fyrir kærunefnd útboðsmála.

Ef marka má úrskurði nefridarinnar sjálfrar er kostnaður kærenda við rekstur mála fyrir 
nefridinni á bilinu 350-750.000 kr. eftir umfangi mála og má ætla að kostnaður kærðu, 
kaupenda, sé svipaður. Ef kæra er á rökum reist fær kærandi allan málskostnað, væntanlega 
einnig kærugjald, úrskurðað úr hendi kærða sem verður þar af leiðandi ekki fyrir 
kostnaðarauka vegna gjaldsins. Af þeim sökum væri ekki varhugavert að ákvarða hærra 
kærugjald og er gerð tillaga um það hér að neðan.

í frumvarpinu er tekið af skarið um gildissvið laga um opinber innkaup gagnvart 
stjómsýslulögum nr. 37/1993. Vegagerðin hefur talið óyggjandi að stjómsýslulög gildi ekki 
um ákvarðanir einkaréttarlegs eðlis, s.s. kaup á vörum, verkum og þjónustu, að frátöldum 
reglum um sérstakt hæfi. Málsmeðferðarreglur, s.s. um andmælarétt o.fl. gildi þegar tekin er 
ákvörðun í skjóli stjómsýsluvalds. Segja má að óvissa um þetta efrii sé nokkuð orðum aukin 
þar sem ekki verður séð að þetta atriði hafi valdið verulegum vandkvæðum t.d. í 
dómaframkvæmd. Engu að síður er til mikilla bóta að eyða þeim misskilningi sem virðist 
hafa komið upp um þetta efni.

í 97. gr. frumvarpsins er lögð til breyting sem lýtur að því að skýra reglur um málsskot 
ákvarðana Kærunefridar útboðsmála til dómstóla. Telja verður til mikilla bóta að skýra reglur 
hvað þetta atriði varðar og er sú leið sem farin er í frumvarpinu vel til þess fallin.

Vegagerðin gerir eftirfarandi athugasemdir og breytingatillögur við einstakar greinar 
frumvarpsins. í þeim tilvikum þar sem um er að ræða frávik frá reglum EB-tilskipunar þarf 
eftir atvikum að gera viðeigandi breytingar á 79. gr. frumvarpsins verði fallist á 
breytingatilllögur:

a. Orðskýringar. Hugtakið þátttakandi: Vegagerðin telur ekki þörf á að nota annað orð en 
„bjóðandi“. í þeim tilvikum sem hér er líst er um að ræða aðila sem býður fram þátttöku í 
fyrirhuguðum innkaupum. Ekki verður séð að þörf sé á að nota annað hugtak en bjóðandi á 
fyrstu stigum innkaupanna. Verði talið nauðsynlegt að skilgreina stöðu seljenda með öðrum 
hætti á þessu stigi er ljóst að hugtakið þátttakandi hentar ekki vel þar sem eftir eðlilegum 
málskilningi myndi einnig eðlilegt að telja kaupendur þátttakendur á þessu stigi.

Lagt er til að 28. liður 2. gr. frumvarpsins falli brott.

b. Samkvæmt 20. gr. frumvarpsins eru viðmiðunarfjárhæðir vegna útboðsskyldu í 
innanlandsútboðum óbreyttar að krónutölu frá lögfestingu núgildandi laga nr. 94/2001 og er 
kveðið á um þau skuli vera óbreytt til 01.01. 2009 án tillits til verðbreytinga.

Það þýðir að í raun lækkun á mörkum útboðsskyldu sem nemur verðlagsbreytingum frá árinu 
2001, þegar núgildandi lög voru sett, til ársins 2009. Vegagerðin leggst gegn raunlækkun 
viðmiðunarfjárhæða þar sem ekki hafa verið færð sérstök rök fyrir því að færa eigi mörk 
útboðsskyldu neðar en gilda í dag. Miðað við verðlagsbreytingar gæti t.d. verið eðlilegt að 
miða við 6.000.000 kr. þegar um vörukaup er að ræða, og 11.000.000 kr., þegar um verk- og 
þjónustukaup er að ræða, ef miðað er við óbreyttar fjárhæðir til ársins 2009.

í 2. mgr. 20. gr. er kveðið á um að viðmiðunarfjárhæðir skuli breytast annað hvert ár í 
samræmi við breytingar á vísitölu neysluverðs og að heimilt verði að færa fjárhæðir upp 
þannig að þær standi á heilu þúsundi. Lagt er til að til einföldunar verði heimilt að færa 
fjárhæðir upp miðað við tugþúsund - eða hundrað þúsund.

d. í 22. gr. er kveðið á um að við innkaup undir viðmiðunarfjárhæðum skuli ávallt gæta 
hagkvæmni og gera samanburð meðal sem flestra fyrirtækja. Slíkur samanburður skuli jafnan 
gerður bréflega eða með rafrænum hætti. Vegagerðin bendir á að stundum getur verið talið 
vandkvæðum bundið að uppfylla þessar kröfur að öllu leyti, s.s. þar sem samkeppni er 
sáralítil og umfang innkaupa einnig. Er því lagt til að dregið verði úr fortakslausri skyldu til 
þess í öllum tilvikum að gera verðsamanburð með skriflegum eða rafrænum hætti meðal sem 
flestra fyrirtækja en lögð áhersla á að gætt sé hagkvæmni sem og að jafhræðisregla sé virt. 
Með því að gera eðlilegar formkröfur miðað við umfang innkaupa er stuðlað að því að 
skapast geti sátt um að taka upp samræmt regluverk á sviði innkaupa ríkis og sveitarfélaga. 
Lögð er til eftirfarandi breyting á 22. gr. svohljóðandi:

III. Athugasemdir við einstakar greinar frumvarpsins og breytingatillögur.

„Við innkaup undir þeim viðmiðunarfjárhæðum sem birtar eru í auglýsingu skv. 20. gr. skal 
kaupandi ávallt gæta hagkvæmni og leitast við að gera samanburð meðal sem flestra 
fyrirtækja sé þess kostur, eftir atvikum bréflega eða með rafrænum hætti þegar það þykir 
henta. Við þessi innkaup skal virða jafnræðisreglu 14. gr. svo og ákvæði 40. gr. um 
tækniforskriftir.“

e. Að mati Vegagerðarinnar er heimild kaupanda til samningskaupa án undanfarandi 
auglýsingar of þröngur stakkur sniðinn i þeim tilvikum þegar ekki næst samkeppni með 
útboði, s.s. þegar ekki fást tilboð, engin gild tilboð berast eða tilboð sem berast eru 
óaðgengileg. í þeim tilvikum er lögð sú skylda á kaupanda að auglýsa samningskaup að nýju 
nema að öllum sem taka þátt í útboðinu sé gefinn kostur á að taka þátt í þeim.

Með því að láta fara fram útboð þar sem öllum er gefinn kostur á að taka þátt er gerð tilraun 
til að fá fram samkeppni um innkaup. Takist ekki að fá fram tilboð með þeim hætti verður 
ekki séð að þörf sé á að auglýsa innkaupin á nýjan leik. Skapar það óþarfa kostnað og veldur 
töfum án þess að séð verði að það þjóni skynsamlegum tilgangi.

Er því lagt til að heimild til samningskaupa án auglýsingar verði fyrir hendi í slíkum tilvikum 
enda má segja að auglýsing hafi þá þegar farið fram og óþarft að auglýsa á nýjan leik. 
Jafnframt getur á ákveðnum tilvikum verið nauðsynlegt að kaupandi geti vikið firá 
útboðsgögnum til að ná fram ásættanlegri niðurstöðu, s.s. að skipta innkaupum upp eða stytta 
samningstíma. Með hliðsjón af því er lögð til eftirfarandi breyting á 32. og 33. gr. 
frumvarpsins:

1)1. mgr. 32. gr. falli brott.

2) a. liður 1. mgr. 33. gr. orðist svo: "Þegar engin tilboð, engin gild tilboð eða engar 
tilkynningar um þátttöku berast vegna almenns eða lokaðs útboðs, öll tilboð eru óaðgengileg 
eða þátttakendum eða bjóðendum er vísað frá á grundvelli ákvæða VII. kafla, enda sé í 
endanlegum samningi ekki vikið í verulegum atriðum frá upphaflegum skilmálum 
útboðsgagna nema að nauðsyn krefji til að ásættanleg niðxirstaða fáist, og öllum þátttakendum 
sem áttu gild tilboð og ekki var vísað frá á grundvelli ákvæða VII. kafla er boðið að taka þátt í 
samningskaupum.

f. í 38. gr. frumvarpsins er kveðið á um þau atriði sem eiga að koma fram í útboðslýsingu. í 
samræmi við fyrri umfjöllun um frávikstilboð sbr. og breytingatillögu við 41. gr., sjá h.-lið, er 
lögð til eftirfarandi breyting á o.-lið greinarinnar:

„Hvort frávikstilboð séu óheimil“.

g. Lögð er til eftirfarandi breyting á 41. gr. frumvarpsins um frávikstilboð:

„Frávikstilboð eru heimil nema annað sé tekið fram í útboðsgögnum“.

h. Vegagerðin leggur til að ákvæði 45. gr. frumvarpsins taki mið af orðalagi 26. gr. núgildandi 
laga með vísan til þess sem fram kemur hér að ofan i umfjöllun um efnisþætti frumvarpsin. 
Með því næst betra samræmi við orðalag 72. gr. frumvarpsins. Ekki verður séð að sérstökum 
tilgangi þjóni að telja upp í dæmaskyni þætti sem forsendur fyrir vali á tilboði eigi að miðast 
við enda verður slík upptalning aldrei tæmandi. Er því lögð til svohljóðandi breyting á 45. gr. 
frumvarpsins:

„í útboðsgögnum skal tilgreina forsendur fyrir vali tilboðs með eins nákvæmum hætti 
og framast er unnt. í forsendum má ekki vísa til annarra atriða en staðreynd verða á grundvelli 
gagna sem bjóðendur leggja fram eða með öðrum hlutlægum hætti.

Ef kaupandi hyggst meta hagkvæmni tilboðs á grundvelli fleiri forsendna en verðs 
skal tiltekið hveijar þessar forsendur eru og þeim raðað eftir mikilvægi nema slíkt sé útilokað.

Heimilt er að taka tillit til umhverfissjónarmiða við mat á hagkvæmni tilboðs“.

i. í 76. gr. frumvarpsins er sú breyting gerð að þrátt fyrir að tilkynnt hafi verið um val á tilboði 
komist ekki á skuldbindandi samningur milli kaupanda og tilboðsgjafa. Þessa breytingu telur 
Vegagerðin ekki nægilega rökstudda í ljósi þess að hér er vegið að mikilvægri meginreglu um 
skuldbindingargildi samninga. Ennfremur má ætla að breytingin sé afar óhagkvæm og geti 
valdið aðilum nokkru óhagræði og tafið útboð.

Tafir sem geta hlotist af síðbúnum kærum, í sumum tilfellum án nægjanlegs tilefnis, geta 
valdið miklum skaða og óhagræði fyrir kaupanda og tilboðsgjafa. Núgildandi lög einkennast 
að mati Vegagerðarinnar af ríkum réttarúrræðum bjóðenda gagnvart kaupendum. Bjóðendur 
geta á öllum stigum útboðs, nema eftir að tilboð hefur verið samþykkt, krafist stöðvunar 
útboðsferlis og ógildingar einstakra ákvarðana og ráðstafana kaupenda. Ekki verður með 
nokkru móti séð að bjóðendur skorti úrræði skv. lögunum eins og þau eru í dag.

Hagsmunir bjóðenda krefjast þess ekki að komið verði á 10 daga stöðvun innkaupa eftir að 
tilboðs hefur verið valið. Af dómaframkvæmd leiðir að viðurkenndur er í ákveðnum tilvikum 
réttur til skaðabóta vegna brota á reglum laganna í opinberum innkaupum. Nái bjóðendur ekki 
að beita stöðvunarúrræðinu í tæka tíð fyrir samþykki tilboðs er bótaréttur fyrir hendi skv. 
almennum reglum. Þar sem ekki hefur verið sýnt fram á nauðsyn þessa úrræðis til viðbótar 
þeim sem þegar eru fyrir hendi er lagst gegn þessari breytingu. Rétt er að benda á að með 
lögfestingu þessa úrræðis í öllum útboðum er gengið lengra en gert er innan ESB í að tryggja 
réttarúrræði kaupenda og ekki liggur fyrir hvort og þá hvenær breyting á eftirlitstilskipun ESB 
í þessa veru verður samþykkt. Hin þrönga undanþáguheimild sem ráð er fyrir gert í 
frumvarpinu nægir hvergi nærri til þess að sníða af vankanta sem eru á þeirri tilhögun sem hér 
um ræðir enda nokkuð teygjanlegt hvenær hún gæti átt við og mun væntanlega ekki gera 
annað en skapa óvissu í framkvæmd.

Með hliðsjón af framangreindu er lagt til að 1. mgr. 76. gr. frumvarpsins verði felld brott. 
Verði talið óhjákvæmilegt með hliðsjón af skuldbindingum skv. EES samningnum að 
innleiða þessa reglu er lagt til að hún verði einungis talin gilda um innkaup yfir ESB 
lágmörkum og útfærð sem sérregla þar að lútandi í 3. þætti frumvarpsins.

j. Vegagerðin telur óeðlilegt að kveða á um skipulag ólíkra stofnana með þeim hætti sem gert 
er í 90. gr. frumvarpsins. Eðlilegt er að lita svo á að forstöðumaður stofiiunar beri á því 
ábyrgð að farið sé að lögum um opinber innkaup og að hann skipi til þess hæfa starfsmenn 
með næga þekkingu á lögunum að sjá til þess að svo sé sem staðsettir eru í skipulagi 
stofnunar eftir ákvörðun forstöðumanns.

Vegagerðin telur 90. gr. frumvarpsins ekki með góðu móti framkvæmanlega hjá stórum og 
dreifðum innkaupaaðila eins og Vegagerðinni þar sem innkaup fara fram frá mismunandi 
starfsstöðvum og deildum. Um ólík innkaup er að ræða á sviði verka, vöru og þjónustu sem 
ekki er hagkvæmt að fella undir eina deild.

Með hliðsjón af framangreindu er lagt til að fallið verði frá setningu 90. gr. frumvarpsins. 

k. Lokamálsliður 93. gr. orðist svo:

„Fyrir hveija kæru skal kærandi greiða kærugjald að fjárhæð 500.000 kr“.

IV. Niðurlag.

Framangreint eru helstu athugasemdir og breytingatillögur Vegagerðarinnar við framkomið 
frumvarp til nýrra laga um opinber innkaup. Að mati Vegagerðarinnar hefði mátt standa með 
öðrum hætti að undirbúningi lagasmíðarinnar til að tryggt væri að sem flest sjónarmið 
kæmust að. Jafnframt er Vegagerðin ósammála þeirri aðferðafræði að lögð sé megináhersla á 
samræmingu reglna um EES útboð og innanlandsútboð. Æskilegt hefði því verið ef tími hefði 
gefist til gagngerrar endurskoðunar á lögunum með það að markmiði að einfalda og aðlaga 
reglur um innanlandsútboð betur því regluverki sem ahnennt gildir um útboð hér á landi. Þar 
sem lengri tíma þarf til að endurskoða frá grunni uppbyggingu laganna, er ekki lagst gegn 
frumvarpinu með framangreindum breytingum verði talið nauðsynlegt að samþykkja 
breytingar á lögunum vegna skuldbindinga íslands samkvæmt EES samningnum. Vegagerðin 
telur hins vegar æskilegt að stefht verði að heildarendurskoðun laganna með aðkomu fleiri 
aðila á næstu misserum.

Virðingarfyllst

aðstoðarvegamálastj óri

